
ᓖᔾᔭᓇᓘᓴᔅ 
ᑭᓲᖕᒪᑦ ᓖᔾᔭᓇᓘᓴᔅ? 
ᓖᔾᔭᓇᓘᓴᔅ ᐋᓐᓂᐊᓕᕈᑕᐅᕙᑦᑐᖅ ᑖᔅᓱᒧᖓ ᓖᔾᔭᓇᓚ ᓇᒧᕕᓚᒧᑦ. ᐋᓐᓂᐊᖑᔪᖅ ᒪᕐᕉᖕᓂᒃ ᐊᔾᔨᒌᙱᓐᓂᖃᖅᑐᖅ: 

• ᓖᔾᔭᓂᐅ ᐋᓐᓂᐊᖑᔪᖅ, ᓴᙱᓂᖅᓴᐅᓪᓗᓂ ᐋᓐᓂᐊᓕᕈᑕᐅᓲᖅ ᐃᓚᖃᖅᑐᖅ ᐳᕙᒃᑯᑦ ᓄᕙᓕᕐᔪᐊᕐᓇᒥᑦ, ᐊᒻᒪ  
• ᐆᑎᕐᓇᕐᓂᖅ, ᓴᙲᓂᖅᓴᐅᔪᖅ ᐋᓐᓂᐊᖅ. 

 
ᑖᒃᑯᐊ ᓖᔾᔭᓇᓚ ᖁᐱᕐᕈᐊᕐᔪᐃᑦ ᐊᕙᑎᒥᐅᑕᐅᖕᒪᑕ, ᐃᒪᕐᒦᒐᔪᒃᑐᑎᑦ. ᖁᐱᕐᕈᐊᕐᔫᔪᑦ ᐱᕈᑦᑎᐊᓲᖑᓪᓗᑎᑦ ᐆᓇᔪᒃᑐᒥᑦ ᐃᒪᕐᒥᑦ 
(ᐆᓇᖅᑐᒥᑦ ᐃᒪᒃᑯᕕᓂᑦ, ᕿᐅᒃᑲᖓᑎᑦᑎᔾᔪᑎᓂᑦ ᐊᒻᒪ ᓱᓪᓗᓕᕐᒨᖓᔪᓂᑦ ᓲᕐᓗ ᐅᕕᓂᓐᓂᐊᕐᕕᓂᑦ ᐊᒻᒪ ᐃᒥᕐᒥᑦ 
ᑯᕕᑎᑦᑎᔾᔪᑎᓂᑦ). 
 
ᐃᓄᒃ ᖃᓄᖅ ᓖᔾᔭᓇᓘᓴᔅᑖᓲᖑᒻᒪ? 
ᓖᔾᔭᓇᓘᓴᔅ ᐊᐃᑦᑐᐃᒍᑕᐅᕙᙱᑦᑐᖅ ᐃᓄᖕᒥᑦ ᐃᓄᖕᒧᑦ. ᐃᓄᐃᑦ ᐋᓐᓂᐊᓕᕈᓐᓇᖅᑐᑦ ᐊᓂᖅᓵᖅᑐᖅᑎᓪᓗᒋᑦ ᕿᐅᒃᑲᖓᔪᒥᑦ 
ᐊᓂᕐᓂᒥᑦ (ᒥᑭᑦᑑᑏᑦ ᐃᒫᕐᔪᐃᑦ ᐊᓂᕐᓂᒦᑦᑐᑦ) ᐃᒪᖃᐅᑎᒦᙶᖅᑐᒥᑦ ᐊᐃᑦᑐᖅᑕᐅᓯᒪᔪᒥᑦ ᖁᐱᕐᕈᐊᕐᔪᖕᓄᑦ. ᐃᓄᐃᑦ 
ᓴᖅᑭᕝᕕᐅᓯᒪᑐᐃᓐᓇᕆᐊᓖᑦ ᕿᐅᒃᑲᖓᔪᓂᑦ ᐊᖏᕐᕋᓂᑦ, ᐃᖅᑲᓇᐃᔭᕐᕕᓂᑦ, ᐋᓐᓂᐊᕕᓂᑦ ᑐᔪᕐᒥᕕᓐᓂᓘᓐᓃᑦ 
ᐊᐅᓪᓚᖅᓯᒪᑎᓪᓗᒋᑦ.  
 
ᑭᓇ ᐊᑦᑕᕐᓇᖅᑐᒦᑉᐸ? 
ᑭᒃᑯᑐᐃᓐᓇᐃᑦ ᖃᔅᓯᑐᐃᓐᓇᕐᒥᑦ ᐅᑭᐅᖃᖅᑐᖅ ᓖᔾᔭᓂᐅ ᐋᓐᓂᐊᖓᓂ ᐱᑖᕈᓐᓇᖅᑐᖅ; ᑭᓯᐊᓂ ᐋᓐᓂᐊᖅᑖᕆᔭᐅᒐᔪᒃᑐᖅ 
ᕿᑎᑉᐸᓯᖕᒥᑦ-ᐅᑭᐅᓕᖕᓄᑦ ᐊᒻᒪ ᐃᓐᓇᕐᓄᑦ. ᓯᒡᒐᓕᐊᖅᑐᖃᑦᑕᖅᑐᑦ ᐅᕝᕙᓘᓐᓃᑦ ᒪᒥᔪᐃᑦᑐᒥᑦ ᐳᕙᓪᓗᒃᑐᑦ ᖁᑦᑎᓂᖅᓴᒥᑦ 
ᐊᑦᑕᕐᓇᖅᑐᒦᑦᑐᑦ. ᐃᓄᐃᑦ ᓴᙲᑦᑐᒥᑦ ᐊᓐᓇᐅᒪᔾᔪᑎᓖᑦ ᐋᓐᓂᐊᖃᕐᓂᕐᒧᑦ (ᓲᕐᓗ ᑳᓐᓱᒧᑦ, ᐊᐅᒃᑯᑦ ᓱᑲᖃᓗᐊᕐᓂᕐᒧᑦ, ᐊᓴᐱᒧᑦ) 
ᐄᔭᒐᓐᓄᓘᓐᓃᑦ ᐊᑦᑕᕐᓇᖅᑐᒦᓂᖅᓴᐅᖕᒥᔪᑦ.   
 
ᐆᑎᕐᓇᕐᓂᖅ ᑕᑯᔭᐅᒐᔪᓐᓂᖅᓴᐅᔪᖅ ᐃᓄᖕᓂᑦ ᖃᓄᐃᙱᑦᑎᐊᖃᑦᑕᖅᑑᒐᓗᐊᓂᑦ. 
 
ᓇᓗᓇᐃᒃᑯᑕᖏᑦ ᑭᓲᒻᒪᑕ ᑖᔅᓱᒧᖓ ᓖᔾᔭᓇᓘᓴᔅᒧᑦ? 
ᓇᓗᓇᐃᒃᑯᑕᐅᔪᑦ ᓖᔾᔭᓇᓚ ᐋᓐᓂᐊᖓᓄᑦ ᐃᓚᖃᑐᐃᓐᓇᕆᐊᓕᒃ 

• ᐆᑎᕐᓇᕐᓂᕐᒥᑦ,  
• ᓴᐅᓂᙳᓂᕐᒥᑦ,  
• ᐸᓂᖅᑐᒥᑦ ᖁᐃᖅᓱᕐᓂᕐᒥᑦ,  
• ᓄᑭᒃᑯᑦ ᐋᓐᓂᐊᓂᕐᒥᑦ,  
• ᓂᐊᖁᙳᓂᕐᒥᑦ,  
• ᓂᕿᒥᑦ ᑲᔾᔮᙱᓐᓂᕐᒥᑦ,  
• ᐊᓇᓚᓐᓂᕐᒥᑦ 
• ᐳᕙᒃᑯᑦ ᓄᕙᓐᓂᕐᒥᑦ 

ᓇᓗᓇᐃᒃᑯᑕᐅᔪᑦ ᐆᑎᕐᓇᕐᓂᕐᒧᑦ ᖁᓛᓃᑦᑐᓕᒫᓂᑦ ᐃᓚᖃᑐᐃᓐᓇᕆᐊᓕᒃ, ᑭᓯᐊᓂ ᓴᙱᓂᖅᓴᐅᓗᑎᑦ ᐊᒻᒪ ᐳᕙᒃᑯᑦ ᓄᕙᓐᓂᕐᒥᑦ 
ᐃᓚᖃᙱᑦᑐᖅ.  
 
ᖃᓄᖅ ᐱᔪᓐᓃᖅᑎᑕᐅᓲᖑᒻᒪᑦ? 
ᒪᒥᓴᐅᑎᓂᑦ ᐊᑐᖃᑦᑕᖅᑐᑦ ᐱᔪᓐᓃᑎᑦᑎᓂᕐᒧᑦ ᓖᔾᔭᓂᐅ ᐋᓐᐊᓂᖓᓂ, ᐃᓛᓐᓂᒃᑯᓪᓗ ᐋᓐᓂᐊᔪᑦ ᐋᓐᓂᐊᕕᒻᒦᑎᑕᐅᓲᖑᓪᓗᑎᑦ. 
ᐃᓄᐃᑦ ᐆᑎᕐᓇᖅᑐᑦ ᒪᒥᓴᖅᑕᐅᖃᑦᑕᙱᑦᑐᑦ ᐊᒻᒪ ᖃᓄᐃᒍᓐᓃᓲᖑᓪᓗᑎᑦ ᐅᓪᓗᐃᑦ ᒪᕐᕉᒃ ᑕᓪᓕᒪᓄᑦ ᐊᓂᒍᖅᑎᓪᓗᒋᑦ.  
 
 
 


